
4 ақпан, бейсенбі  2021 жыл 

№18
(20092)

Қызылорда облыстық қоғамдық-саяси газет  •  1929 жылдың 1 шілдесінен шығады

e-mail: syrboyi@yandex.kz     /     www.syrboyi.kz bS

ЖЕДЕЛ ЖАҢАЛЫҚТАРМЕЗГІЛ МӘСЕЛЕСІ

ПРЕЗИДЕНТ

– Алдымен қара пайым са-
уалдан бастайық. Зейнетақы 
шотындағы ақшаны пайдала-
нуға өтініш берудің шектеулі 
мерзімі бар ма? 

– Зейнетақы қорындағы 
қаражатты пайдалану уақыты-
на байланысты әзірге шектеу-
лер жоқ. Бізде бар ақпаратқа 
сүйенетін болсақ, бұл жоба 
алдағы уақытта да жүзеге 
асырылады.

 – Зейнетақы қорында жас 
мөлшеріне сәйкес шекті сома-
дан асқан қаражаты бар адам 
ең бірінші не істеуі керек? 

– www.enpf-otbasy.kz ар-
найы платформасы арқылы 
электронды цифрлық қол-
таңба (ЭЦП) қойып, өтініш 
береді. Қаражат иесі өз жи-
нағын жақындарына яғни,  
апа-ағаларына, әке-анала-
рына және ерлі-зайыптылар 
бір-біріне аударып беруге 
құқығы бар. Қаражатты алу 
барысында ЖССБ 24 қосым-
шасы арқылы міндетті түрде 
арнайы шот  ашылуы қажет. 
Шот тегін ашылады. «Отбасы 
банкте» салымы жоқ аза-
маттардың да арнайы шот 

ашуға мүмкіндігі бар. 
Өтінішті 5 күн ішінде 

«Бірың ғай жинақтаушы зей-
нетақы қоры» қарап, осы 
арнайы шотқа аударады. 

Егер қаражат 45 күн ішінде 
таңдалған мақсаты бойынша 
пайдаланылмаса, қордағы 
шотыңызға қайтарылады. 

«Отбасы банкке» он сұрақ
Зейнетақы жинағының бір бөлігін тұрғын үй жағдайын 

жақсартуға пайдалану ережесі жарияланғалы бері 
оқырмандарда сауал көп.  23 қаңтардан бастап Зейнетақы 
қорындағы қаражатын кәдеге жаратушылардан 
электронды өтініштер қабылдана бастады.  

Біз бүгін қордағы қаржыны игеруге республика 
бойынша оператор болып бекітілген банктің бірі – 
«Отбасы банк» тұрғын құрылыс үй жинақ банкі» АҚ 
облыстық филиалының директоры Әділжан Сәулебаевқа 
ең өзекті сұрақтарды қойдық.

ТАЛҒАМ ЖӘНЕ ТЫҢДАРМАН

Бала күнімізден ән-жырға құмар бо-
лып өстік. Өйткені әке-шешеміз – кәсіби 
маман болмаса да, жан дүниесімен өнер-
ге жақын жандар. Сонау Тұрмағамбет ша-
йыр, Шораяқтың Омары, Балқы Базар, Нар-
тай жырларынан бері қарай өнеге тұнған 
өлең-жырларды өн бойымызға сіңіріп 
өсірді. Содан болар, кез келген әнді немесе 
жырды тыңдағанда ең әуелі, оның сөзіне 
мән береміз. Расында, әннің сөзі мен сазы 

үйлесіп тұрмаса, қанша тыңдағаныңмен, 
айтарлықтай әсері болмайды. Ондай сәт-
сіз туындыларды халық қабылдамайды да, 
жарыққа шыға алмай, жақсы дүниелердің 
тасасында қала береді. 

Ән – өлшеуіш, өлең – күміс,
Қоспаңыз мыс, аралас.
Артық алу, не кем салу,
Қапы қалу жарамас, – дейді Шәкәрім 

ғұлама. Иә, расында солай,  адамның жан 

қалауын тауып, сезімін селт еткізген туын-
дылар еріксіз жадыңда жатталып қалады. 
Осындай әндер қатарында Ш.Қалдаяқов-
тың «Арыс жағасында», «Қайдасың», «Қа-
йықта» әндері, Т.Рахымның «Алтайдың ар 
жағынан келген ару» атты тамаша туынды-
сы, М.Мақатаевтың сөзіне жазылған Е.Әбді-
халықованың «Есіңе мені алға йсың!» әні 
кез келген көпшілік ортада шырқалатын 
керемет туындыға айналды.

Ал енді бүгінгі жастардың тыңдап 
жүрген әндеріне келейік. Аға буын өкіл-
дері сүйсіне тыңдайтын сүлейлердің, 
сал-серілердің, қазақ халық композитор-
ларының әндерін бүгінгі жастар тыңдай 
бермейді. Ол үшін кінәлаудан аулақпыз. 
Заманға қарай талғамның өзгеруі заң-
дылық. Әйтсе де... Бәрін бірдей сынға алу-
дан аулақпыз, жақсы дүниелер бар. Мыса-
лы, Төреғали Төрәлінің репертуарындағы 
Үкітай Ерниязовтың «Найзағай болып...» 
әні, Қайнар Алагөзовтің сөзіне жазылған 
Құрал Молжановтың әні «Бол, жанымда»  
қандай керемет?! 

Ақын Ш.Сүлейменовтің «Ауылдан адам 
көшкенмен, адамнан ауыл көшпейді» деп 
келетін тамаша туындысы тойда да, ойда 
да, қырда да көңіліңді шалқытып, әуелете 
шырқайтын әдемі әнге айналды. 

Жусаны жұпар ауыл мен,
көшемнің шаңын сағындым.
Ағайын-туыс, бауырмен,
Шешемнің шәйін сағындым... 
Жасыратыны жоқ, дос-жарандармен 

бірге жиын-тойларда шырқағанда, сағы-
нышыңды қозғап, жанарыңа жас үйіреді. 
Білуімізше, бұл әннің сөзін жазған Аян Сей-
ітов – Шынберген Сүлейменовтың шәкірті 
екен.  Бұл әндер жарыққа шыққан соң көп 
ұзамай-ақ кең таралып, көптің ыстық ықы-
ласына кенелді. 

Әнде әр, 
сөзде 
нәр 
болмаса...

4-бет 

2-бет 

Өнер дейтін құндылықтың адам өміріне өзіндік әсері бар. Әрине, бағалай 
білсек. Алайда бүгінгі өнердің бағасы туралы айтар болсақ, озығы да тозығы да 
араласып кеткендей. Бұған қарап өскелең ұрпақтың талғам «таразысы» өзгер-
ген бе деп қаласың...

Ғазиза ӘБІЛДА,
«Сыр бойы»Sb

Мемлекет басшысына биыл ғы 
қаңтар айындағы ақша-кредит саяса-
тын іске асырудың алдын ала қо ры-
тындысы, Ұлттық қор  дың алтын-ва-
люта резервтері мен активтерінің 
жай-күйі туралы баяндалды.

Қасым-Жомарт  Тоқаевқа әлем дік 
экономиканың қалпына қайта келу 
үрдістері, 2020 жыл ғы төлем балан-
сын алдын ала бағалау, инфляция мен 
 валюта айырбастау бағамының қа зіргі 
жағдайы жайында ақпарат берілді.

Сондай-ақ Ерболат Досаев 
Мемлекет басшысының Қазақстан 
азаматтарының зейнетақы жи-
нақтарын мерзімінен бұрын пай-
далану  жө ніндегі тапсырмасының 
орын  далу барысы туралы айтты.

Президент кездесу қорытынды-
сы бойынша Ұлттық банк басшы-
сына бірқатар тапсырма берді.

Мәслихат депутаттары 
біліктілігін арттырады

Парламент Мәжілісінің жалпы отырысында «Қазақстан 
Республикасының кейбір заңнамалық актілеріне аудандық, 
қалалық және ауылдық билік деңгейлерінің дербестігі мен 
жауапкершілігін кеңейту мәселелері бойынша  өзгерістер мен 
толықтырулар енгізу туралы» заң жобасы бірінші оқылымда 
мақұлданды.

«Енді мәслихат депутаттары тиісті бюджет қаржысы есебінен 
қайта даярлықтан өтуге және біліктілігін арттыруға құқылы бола-
ды. Өкілетті органның мәліметінше, бұл мақсаттарға 647 млн тең-
геге тарта қаржы бөлінеді. Сонымен бірге, заң жобасында аталған 
норманы қалай іске асыру тетігі ескерілмеген. Осы орайда бұл қа-
дамдарды кімдер, қалай және қандай форматта жүзеге асырады?» 
– деді депутат Айгүл Нұркина.

ҚР Ұлттық экономика министрі Әсет Ерғалиевтің айтуынша, 
оқыту бес жылда бір рет, яғни бастапқы екі жылда қамтылады. 
Бұл тұрғыда біліктілікті арттыру мемлекеттік басқару академия-
сының филиалдарында болады, сондай-ақ, 40 академиялық сағат 
ескеріледі.

Атап айтқанда, заң жобасында мәслихат пен оның депутатта-
рының мәртебесін арттыру бойынша бірқатар түзетулер қарасты-
рылған. Мәслихат сессиясы төрағасының қызметін таратып, оның 
өкілеттігін мәслихат хатшысына беру ұсынылады. Бұл заң жобасы 
өңірлердің дербестігі мен жауапкершілік деңгейін арттыруға және 
жергілікті маңызы бар мәселелерді неғұрлым жедел шешу үшін 
бюджеттік рәсімдерді айтарлықтай жеңілдетуге мүмкіндік береді.

Жоба аясында көшелер 
жөнделмек

Биыл Әйтеке би кентінде  5 көше асфальтталады. 
Сондай-ақ, Әбілқайыр хан мен С.Мұқанов көшелері қайта 
жаңғыртудан өтеді. Асфальт төселіп, жаяу жүргіншілер жолы 
мен жарықшамдар орнатылады. Бұл жұмыстар «Ауыл – ел 
бесігі» арнайы жобасы аясында жүзеге асырылмақ.

Бұдан бөлек, М.Мәметова, Қорқыт ата көшесі және Қорқыт ата 
орамы да асфальтталмақ.  Қазір мемлекеттік сатып алу жұмыстары 
жүріп жатыр. Сонымен қатар, «Ауыл – ел бесігі» жобасы шеңберін-
де  тағы да 18 көшені асфальттау үшін жоба дайындалды. Егер қол-
дау тапса, Бегім ана, Әйтеке би, ағайынды Талқанбаевтар, В.Счаст-
нов, Ы.Алтынсарин, Т.Әубәкіров, Сырым батыр, Нұртуған жырау, 
Ә.Әсербаев, С.Сейфуллин, М.Әуезов, Ә.Әбжанов, Дәулеткерей, Асан 
Қайғы, Әл Фараби, Қазыбек би, А.Байтұрсынов көшелері асфальт-
талып, Я.Михайлюк көшесі қайта жаңғыртудан өтеді.

«Парасат жолы» орталығы 
ашылды

Сыбайлас жемқорлыққа қарсы іс-қимыл агенттігі және 
Мәдениет және спорт министрлігінің «Парасат жолы» жобасы 
таныстырылды. Шараға барлық өңірлер онлайн форматта 
қосылды. 

Осы орайда Ә. Тәжібаев атындағы облыстық әмбебап-ғылы-
ми кітапханада «Адалдық алаңы» жобасы аясында «Парасат 
жолы» орталығы ашылды. Орталықтың мақсаты – ғылыми, шығар-
машылық интеллигенция және дін өкілдерімен бірлесіп, қоғамда 
парасаттылық идеологиясын ілгерілету.

«Парасат жолы» орталығы ғылыми және шығармашылық зия лы 
қауым, мемлекеттік және қоғамдық ұйымдар өкілдерінің, жастар-
дың басқосуы үшін диалог алаңына айналады. Бұған дейін орталық 
Елордадағы Ұлттық академиялық кітапхана базасында ашылған 
болатын. Осы тәжірибені өңірлерге тарату мақсатында еліміздің 
барлық облыс, қала және аудандық кітапханаларында өңірлік ор-
талық іске қосылды.

«СБ» ақпарат

Қазақстан 
Республикасының 
Тұңғыш Президенті 
– Елбасы Нұрсұлтан 
Назарбаевтың 
төрағалығымен 
Қауіпсіздік Кеңесінің 
отырысы өтті.

Жиында Қазақстан Рес-
публикасының 2021-2025 
жылдарға арналған Ұлттық 
қауіпсіздік стратегиясы-
ның негізгі бағыттары, сон-
дай-ақ Қарулы күштерді 
қайта жарақтандыру мен 
қорғаныс өнеркәсібін да-
мыту жоспарлары қарал-
ды.

Жиынды ашқан Қа-
уіпсіздік Кеңесінің Төр-
ағасы бүгінгі таңда басқа 
елдермен қатар Қазақстан 
да қауіпсіз ортаның сапа-
лық өзгеру кезеңіне қадам 
басқанын атап өтті.

– Біз біртұтас мемлекет 
және ұлт ретінде бетбұрыс 
кезеңіне келіп жеттік. Бұл 
өзгеріске коронавирус 
пандемиясы түрткі болды. 
Оның әсері алдағы он-
жылдыққа созылуы мүм-
кін. Қазірдің өзінде ұлттық 

қауіпсіздікке қатысты қа-
лыптасқан сын-қатерлер 
трансформацияға ұшырап, 
ассиметриялық әрі ги-
бридтік қатерлер туындап 
жатыр, – деді Елбасы.

Нұрсұлтан Назарбаев 
Қазақстан Республикасы 
мен қазақстандық қоғам-
ның қазіргі жағдайларға 
жауап бере алатын жаңа 

ұлттық қауіпсіздік архи-
тектурасын жасау қажетті-
гін атап өтті.

– Экономикалық, тех-
нологиялық, әлеуметтік ах-
уал мен сыртқы жағдайлар 
қалай өзгерсе де, біздің 
ешқашан  мызғымайтын 
ұлттық мүдделеріміз бар. 
Бұл – Қазақстанның еге-
мендігі, аумақтық тұ-

тастығы, бірлік, саяси 
тұрақтылық,  азаматтардың 
әл-ауқаты және әлеумет-
тік әділдік. Ұлттық қауіп-
сіздік стратегиясы осы 
құндылықтарды қорғауға, 
биыл 30 жылдығын атап 
өтіп жатқан Тәуелсіздігі-
мізді нығайтуға негіздел-
ген, – деді Қазақстанның 
Тұңғыш Президенті.

ҰЛТТЫҚ БАНК БАСШЫСЫН 
ҚАБЫЛДАДЫ

«СТРАТЕГИЯ ТӘУЕЛСІЗДІГІМІЗДІ 
НЫҒАЙТУҒА НЕГІЗДЕЛГЕН»

Президент Қасым-Жомарт Тоқаев Ұлттық банк төрағасы Ерболат 
 Досаевты қабылдады.

ЕЛБАСЫ

2-бет 

Екі күнде 
265 адамға 
вакцина 
егілді

Өңірде 1 ақпаннан 
бастап коронавирусқа 
қарсы вакцинациялау 
жұмыстары басталғаны 
белгілі. Облыстық 
денсаулық сақтау 
басқармасының 
мәліметінше, алғашқы 
күні 105, екінші күні 160, 
барлығы 265 адамға 
вакцина салынды. 

Шараның екінші күні №6 
емханада облыстық психика-
лық денсаулық орталығының 
47 қызметкері ерікті түрде ін-
детке қарсы екпе алды.  Олар 
алдымен тіркеуден өтіп, дәрі-
гердің қабылдауында болды. 
Терапевт дәрігердің рұқса-
тынан кейін ғана екпе салын-
ды.

– Қазір – сындарлы кезең. 
Әр адам өзінің және жақын-
дарының саулығына жауапты. 
Мен бұл екпеге сенемін. Сон-
дықтан салдыруды жөн көрдім. 
Біз осылай ғана індетке қарсы 
тұра аламыз, – дейді орталық 
қызметкері Абылай Пазыл-
ханұлы. 

Қанша адамға вакцина егіл-
гені туралы мәлімет күнделікті 
кешкі сағат 18.00-ден кейін 
ғана белгілі болады. Сондықтан 
екі күннің ғана мәліметін беріп 
отырмыз. 

Айта кету керек, елімізде, 
оның ішінде біздің облысы-
мызда да ресейлік «СпутникV»  
вакцинасы егілуде.  Егу жұмыс-
тары облыс орталығындағы 
№1,3 және №6 қалалық емха-
наларда жүргізілуде.

«СБ» ақпарат

Шараға облыстық мәдениет, 
архивтер және құжат тама 
басқармасының басшысы Мирамкүл 
Әбуова, облыстық «Рухани жаңғыру» 
орталығының директоры Уәлихан 
Ибраев, облыстық мәслихат депу-
таттары Сәрсенкүл Бихожа, Мағжан 
Ералиев, қалалық мәслихат депу-
таты Анар Ізден және өзге де сала 
мамандары қатысып, маңызды 
тақырып төңірегінде ұсыныс-пікір-
лерін ортаға салды.

– Адам баласы дүниеге патриот 
болып келмейді. Ол білім мен тәрбие 
алып, азаматтық болмысын қалып-
тастыру кезінде патриотқа айнала-
ды. Халқы мыздың біртуар перзенті 
Әлихан Бөкейханов «Ұлтқа қызмет 
ету білімнен емес, мінезден» деген. 
Біз шынайы патриоттық сезіммен 
рухтанып, қасиетті Тәуелсіздігімізді 
одан әрі нығайта түсу үшін бірлесе 
жұмыс істеуіміз керек. Мемлекет 
басшысы мақалада осыны айшықтап 
көрсетіп, нақты міндеттерді ме-
желеп берді. Балаларға арналған 
фильмдер түсіру, кітаптар жазу және 
қазақ хал қының тарихи шежіресін 
басқа тілдерге аудару ісі жалғасады. 
Мыңжылдықтармен өлшенетін 
тарихымыз ды насихаттауға бірлесе 
күш салуға тиіспіз, – деді М.Әбуова.

Сонымен қатар жиында 

Сәрсенкүл Бихожа тәуелсіздік жыл-
дарында өңірдің өсіп-өркендеуіне 
үлес қосқан әйел-аналардың 
портретін қалыптастыру, оны жас 
ұрпаққа насихаттау мақсатында 
видеотека жинақтау жайын, өзге 
елдердің тәжірибесінде кездесетін 
қазақтың қысқаша тарих кітапшасын 
шығаруды да қолға алу қажеттігін 
алға тартты. Қатысушылар биыл 
балаларға арналған жаңа туынды-
лар байқауын ұйымдастыруды да 
ұсынды. Бұл ретте облыс әкімінің жа-
стар саясаты мәселелері жөніндегі 
штаттан тыс кеңесшісі, жас кәсіпкер 
Мағжан Ералиев қалаға қарасты 
ауыл-аймақтарда контейнерлер 
құрып, олардан шағын кітапханалар 
жасақтау ісі қарқын алатынын 
жеткізді. Бұл «Балалар әдебиеті жы-
лына» ерекше тарту болмақ. 

Басқосуда, мұнан бөлек, қазір 
әлемнің түкпір-түкпірінде заманауи 
кітапханалар жасақталып жатқаны 
айтылды. Мәселен, шетелдік Фер-
гусон кітапханасы «Wonder Lab» 
жобасында жас оқырмандарына өз 
виртуалды шындығын ойлап табуға 
мүмкіндік берсе, Smart-кітапхана 
саналатын Мәскеудегі Ахматова 
кітапханасы өз оқырмандарын өткен 
тарихқа виртуалды саяхат жасауға 
шақырып келеді.

Мөлдір ҚАЛЫМБЕТ,
«Сыр бойы»Sb

– Жинақ қаражатын тұрғын үй жағдайын жақ
сартуға жұмсай тындарға қандай мүмкіндіктер ұсы
нылып отыр?

– ҚР Индустрия және инфра құры лымдық даму 
министрлігінің талабына сәйкес салымшылар жи нақ 
қаражатын тұрғын үй жағдайын жақсарту үшін 7 мақ-
сатқа пайдалана алады:

Олар – ипотекалық қарыз бо йынша қаражатты то-
лық немесе бір бөлігін өтеу, ипотекасыз тұрғын үй са-
тып алу, «Отбасы банктен» тұрғын үй құрылыс жинақ 
жүйесі бойынша ипотекалық тұрғын үй қарызын алу, 
ипотекалық қарыз алу үшін бастапқы жарна салу, са-
тып алу құқығымен жалдау шарты бойынша берешекті 
өтеу, жеке тұрғын үй салу (жер учаскесін сатып алуды 
қоса алғанда), ипотекалық тұрғын үй қарызын қайта 
қаржыландыру.

– Қордағы ақшаны құрылыс салуға пайдала
натындарға қолмақол ақша берілмейтіні белгілі. Бұл 
жұмыс қалай жүзеге асырылады?

 – Ол үшін арнайы құрылыс ком паниясымен 
келісім-шартқа отырып жұмыс жасауға тура 
келеді. Себебі қаражат жеке тұлғаларға қолма-қол 
берілмейді. Тек заңды тұлғалардың шотына аудары-
лады.

– Зейнетақы шотындағы қар жыға алынған жыл
жымайтын мү лікті сатуға қойылған 5 жылдық тыйым 
туралы таратып айтып берсеңіз...

– Баспана сатып алу үшін осы күнге дейін алынған 
несиелерді жабуға немесе үйдің толық құнын өтеп 
сатып алуға пайдаланған жағ дайда ешқандай шекте-
улер қо йылмаған. 

Егер қордағы қаражатты баспана сатып алу 
үшін алғашқы жарна ретінде пайдаланса және заем 
мерзімі 5 жылдан жоғары болған жағдайда ғана үйді 
5 жылға дейін  сатуға рұқсат етілмейді. Мы салы, 
зейнетақы қорындағы қа ражатты пайдаланып баспа-
на сатып алдыңыз, несие мерзімі 4 жыл 11 айға есеп-
теп берілсе, үйді сатуға қатысты ешқандай шектеу 
қойылмайды.

– Күн жылына салысымен үй құры лысына, жөндеу 
жұ мыстарына кірісетін ағайынды ма залаған тағы бір 
сұрақ бар. Қор дағы қаржыны үй жөндеуге бере ме?

– Қаражатты тұрғын үй жөндеу мақсатына пайда-
лануға рұқсат етілмеген. Алдағы уақытта шешімін та-
бады деген үміттеміз.

– Қордағы қаржыны алғанда ұсталатын салыққа 
қатысты сұрақ та, түсініспеушілік те көп. Осыны тара
тып айтып берсеңіз...

– Зейнетақы қорындағы қара жатты пайдалануға 
өтініш беру барысында әркімнің таңдау еркі бар. 
Бірінші, қаржыны пайдаланар алдында жеке та-
быс салығын бірден төлеуге болады. Екінші, зей-
нетке шыққаннан кейін бөліп төлеуге де мүмкіндік 
қарастырылған. Дегенмен, бұл таңдаудың зейнеткер 
кісілерге еш қатысы жоқ. Тек жасы зейнет жасына 
жетпеген азаматтарға қатысты.

– Атаанасының зейнетақы қорындағы қаржыны 
баласы үй алуға пайдалана ала ма?

– Әрине пайдалануға болады. Зей нетақы 
қорындағы қаражатты бір ата-анадан туған бауырлар, 
әкесі бір анасы бөлек болып есеп телетін ағайынды 
азаматтар, ата-аналары балаларына, ерлі-зайыптылар 
бір-біріне аударып беруге құқылы. Бірақ, үшінші 
тұлғаға беру қарастырылмаған. Мысалы, ата-анасы 
ұлына жинағын аударып бергенімен, ол келіншегіне 
немесе баласына қаражатты бере алмайды.

–  Бүгінге дейін қанша шот ашылды, қанша өтінім 
қабыл данды?  

– Республика бойынша  «Отбасы банк тен» 107774 
арнайы шот ашылды,  бірыңғай зейнетақы төлемдерін 
алуға банк платформасы арқылы 83436 қазақстандық 
өтінім қалдырды, оның ішінде 49257 азамат өз 
қаражаттарын пайдалануға мақұл дама алды.

Қазіргі таңда платформаның мүмкін діктері  кеңей-
тілді. Егер өті нім беруші деректерді жазу кезінде қате 
жіберсе, біржолғы зейнетақы төлемдерін пайдала-
ну мақсатын өзгерткісі келсе, жеке кабинетіне кіріп 
өтінімді жоя алады.

– «Отбасы банк» қаражатын пайда ланушыларға 
қандай да бір жеңілдіктер  ұсына ма? 

– БЖЗҚ қорындағы қаражатты пайдаланушы-
лар үшін «Отбасы банк» тарапынан барлық шеге-
рімдер мен проценттер шегерілді. Мысалы, несиені 
мерзімінен бұрын жабу немесе бір бөлігін өтеу 
зейнетақы қорындағы қаражат есебінен жүзеге асы-
рылса, банк тарапынан ешқандай айыппұл салынбай-
ды. 

Әңгімелескен 
Гүлжазира ЖАЛҒАСОВА,

«Сыр бойы»

«ОТБАСЫ БАНККЕ» 
ОН СҰРАҚ

1-бет 

Күн тәртібіндегі бірінші мәселені тал-
қылау барысында Президенттің Көмекшісі – 
Қауіпсіздік Кеңесінің Хатшысы Ә.Исекешев 
жаңа Страте гияның негізгі бағыттарын та-
ныс тыр ды. Онда қамтылған шараларға тә-
уекелдерді басқарудың заманауи әдістері 
басшылыққа алынып, ұлттық қауіпсіздік 
теңгерімді әлеуметтік-экономикалық және 
қоғамдық-саяси дамумен берік байланысқан.

Нұрсұлтан Назарбаев биоло гия лық 
қауіп сіздік мәселесі күн тәр тібінен ұзақ 
уақытқа дейін түс пейтініне назар аударды, 
себебі ин фекциялық және басқа да аурулар 
жаһандық сын-қатерлерге айналды. Осыған 
орай Елбасы биологиялық қауіпсіздік пен 

қоғамдық денсаулық сақтау саласындағы 
басты қауіп-қатерлерге тойтарыс беру үшін 
тиімді шаралардың маңыздылығын атап 
көрсетті.

– Енді денсаулық сақтауға ұлт тық 
қауіпсіздік пен әлеуметтік тұ рақ тылықтың 
негізгі компоненті ре тінде қарау керек. Пан-
демия ке зінде әлеуметтік-экономикалық 
те же ліс тер болады. Ол  – бірінші кезекте, 
халықтың табысының азаюы, өңірлердің, 
салалардың, қалалар мен ауылдардың 
арасындағы теңсіз діктердің өсуі. Бұл 
бағытта мақсатты түрде жұмыс істеу ке-
рек. Әлеуметтік тұрғыдан аз қамтылған 
тұрғындарға кешенді қолдау көрсету  қажет, 
– деді Қауіпсіздік Кеңесінің Төрағасы.

Нұрсұлтан Назарбаев эконо ми калық 

қауіпсіздікті, кибер қауіп сіздікті, ақпараттық 
қауіпсіздік пен адами капиталдың қауіп-
сіздігін қам тамасыз ету мәселелеріне ерек-
ше назар аударды.

– Нағыз қауіп – минералды-ши кізат ре-
сурстары бағасының құл дырауы емес, ұлттың 
интеллек туал дық әлеуетінің төмендеу қаупі. 
Бұл, бірінші кезекте, білім беруге қатысты. 
Біз осы сала бойынша дамыған елдер-
ден әлі артта келеміз. Білім мен ілім таяу 
онжылдықта біздің ұлттық идеямыз болуы 
керек, – деп атап өтті Елбасы.

Сонымен қатар Елбасы ұлттық қауіп-
сіздіктің дәстүрлі түрлері – сыртқы және 
әскери қауіпсіздікке тоқталды. Мұндағы 
негізгі сын-қа терлер сыртқы күштердің 
өзара те кетіресіне, Орталық Азия мен 

оның төңірегінде тұрақсыз аймақтардың 
құрылу мүмкіндігіне, террористік, радикал-
ды, қылмыстық және басқа да іріткі салушы 
күштердің өңірде шоғырлануына байланыс-
ты.

Талқылау қорытындысы бойынша оты-
рыс қа қатысушылар Қа зақстан Респуб лика-
сының жаңа Ұлт тық қауіпсіздік стратегия-
сының тұжырымдық ұстанымдарын 
ма   құл  дады.

Сондай-ақ, талқылау барысында Қа-
зақстан Республикасының әскери қауіп-
сіздігін лайықты қамтамасыз етуге тиіс Қа-
рулы күштерді дамыту мәселелері қаралды.

Елбасы жаңа технологиялар ен гізуді және 
қару-жарақ пен әскери техника өндірісіндегі 
технологиялық прогресті есепке ала отырып, 

қарулы күштерді жетілдіру қажеттігіне де 
тоқталды.

– Қарулы күштерді 2030 жыл ға дейін 
қайта жарақтандыру және қорғаныс өнер-
кәсібін дамыту тұ жы рымдамасы армия-
ны жаб дық таудың ұзақ мерзімге арнал-
ған тәсілдерін айқындайды және жаңа 
тех нологиялық сын-қатерлерге сай келеді. 
Отандық қорғаныс өнер кәсібі – қорғаныс 
қабілетінің маңызды бөлігі, ол Қарулы 
күштердің сұранысына бағытталған, – деді 
Қазақстанның Тұңғыш Президенті.

Отырыс қорытындысы бойынша 
Нұрсұлтан Назарбаев Қарулы күштердің, 
басқа әскерлер мен күштік құрылымдардың 
әскери да йындық деңгейін көтеруге, ау-
мақтық қорғаныс күштерін нығайтуға бағыт-
талған бірқатар нақты тапсырма берді.1-бет 

«СТРАТЕГИЯ ТӘУЕЛСІЗДІГІМІЗДІ НЫҒАЙТУҒА НЕГІЗДЕЛГЕН»

Былтыр 141 адам өз еркімен осы са-
ладан кеткен. Теріс қылықтарымен көзге 
түскен 6 адам қызметтен босатылды. Ал бос 
лауазымдарға орналасу үшін 767 конкурс 
ұйымдастырылып, 1072 адам қатысқан. Ішкі 
кон курстардың нәтижесімен 390 үміт кердің 
218-і, яғни 75 проценттен астамы қағидатқа 
сәйкес жоғары лауазымға ие деп танылған.

Брифингте мемлекеттік қызмет шілердің 
оң имиджін қалыптастыру бағытында 
атқарылып жатқан істер сөз болды.

– Республикада алғаш рет «Бо лашақ» 
бағ дарламасы мен Мем лекеттік басқару 
академиясы түлек терінің пулы құрылды. 
Пул шетелде және академияда алған білімі 
мен тәжирибесін аймақтағы мемлекеттік 
қызметшілермен бөлісетін болады. Қазір 
бұл жұмыстар ұйымдастырылып жа-
тыр. Бұдан өзге, аймақта «Құр метке 
лайық» жобасы қолға алынды. Мақсаты 
– осы саладан зейнет ке шығатын аза-
маттарға құрмет көрсету. Тағы бір ай-

татын жайт, осы ардагерлердің өмірлік, 
қызметтік тәжірибесін бөлісу мақсатында 
«Тәлімгерлер» пулы құрылмақ. Бұл бойын-
ша қызметке жаңадан келген жас маман-
дарды бағдарлау, бағыттау жұмыстарын 
атқаратын болады, – дейді Рафхат Бисенов.

Былтыр облыстағы 667 мемле кеттік 
қызметші түрлі тәртіптік жазаға тартылған. 
Мемлекеттік қызмет саласындағы заңна-
маның сақталуы бойынша 47 тексеріс жүр-
гізіліп, 222 заң бұзушылық анықталған. 

Сондай-ақ, өткен жылғы Әдеп кеңесінде 
14 отырыс өтіп, 72 мә селе қаралды. Олардың 
43-і тәр тіптік іс болса, қалғаны – мем лекеттік 
орган басшылары мен Әдеп жөніндегі 
уәкілдердің есебі және профилактикалық 
бағыт тағы мәселелер. Жалпы осы кеңес тің 
шешімен 31 қызметкер жауапкер шілікке 
тартылған. Оның ішінде Әдеп кодексі та-
лаптарын бұзған 13, мемлекеттік қызметке 
кір кілтіретін қылықтарға жол берген 18 
азаматқа шара көрілген.

БРИФИНГ

ТӘЖІРИБЕ ҮЙРЕНУМЕН ТОЛЫСАДЫ
Аймақтағы 357 мемлекеттік орган 

қызметшілерінің штат саны – 3675. Оның 
ішінде 165 орын бос тұр. Мемлекеттік 
қызметшілердің 97 проценттен астамы жоғары 
білімді, оның ішінде жас тар саны – 518. 
Сондайақ осы саланың жартысына жуығы, 
дұрысы 1594 әйел мемлекеттік қызметтің 
тізгінін ұстаған. Басшы лауазымындағы 
әйел саны – 396. Көрсеткіш былтырғымен 
салыстырғанда 23 процентке артқан. Бұл жай
лы өңірлік коммуникация лар қызметінде өткен 
брифингте облыс бойынша мемлекеттік қызмет 
істері департаментінің басшысы Рафхат Бисе
нов айтып берді.

Өңірлік коммуникациялар қызме-
тіндегі брифингте облыс тық қорғаныс істері 
жөніндегі департаменттің тәрбие және 
идеологиялық, әскери патриоттық жұмыстар 
басқар ма сының бастығы Алмат Жақыпов 
тілшілерге осы жөнінде айтып берді.

ҚР «Әскери қызмет және әскери 
қызметшілердің мәртебесі туралы» Заңы 
бойынша барлық жерде 17 жасқа толған аза-
маттар тіркеуге тұрып, алғашқы әскери құжат 

алады. Қазір біздің аймақтағы жергілікті 
әскери органдар жасөспірімдердің санын, 
білімділік деңгейін, әскерге жарамдылығы 
мен дене дайындығын анықтап, әскери уча-
скелерге тіркеу жұмыстарын жүргізуде.

– Әскери учаскеге келген тір келушіге 
ондағы жауапты қыз мет керлер азаматтардың 
әскерге жа рамдылығын зерттеп, зерде-
леп, олармен әңгімелеседі, құжаттарын 
тексереді. Содан кейін арнайы тәртіппен 
медициналық комиссия дан өтеді. Сол 
тексерістен өткен азаматтар тіркеу жөніндегі 
комиссия шешімімен есепке қабылданады, – 
дейді басқарма бастығы.

Оның айтуынша, азаматтарды ша қыру 
учаскесіне тіркеу жыл сайын, қаңтар мен на-
урыз айы аралығында жүргізіледі. Сондай-ақ  
тіркеу жұ мыстары барлық санитарлық-эпи-
демиологиялық талаптарды сақтай отырып 
ұйымдастырылуда.

«СБ»  ақпарат

17 ЖАСТАҒЫЛАР
ТІРКЕУГЕ АЛЫНАДЫ

Бүгінге дейін облыста 3 мыңға жуық 
жасөспірім әскери есепке алынған. Ал өңір 
бойынша бес мыңнан астам 17 жасқа толған 
азамат әскери тіркеуге тұруы тиіс. 

Туған жерді сүю, оны қорғау туралы Пре
зидент ҚасымЖомарт Тоқаев «Тәуелсіздік 
бәрінен қымбат» атты тақырыбындағы 
мақаласында қарапайым мысалдар келтірді. 
Отанды сүю, бабалардан мирас болған ұлы 
мұраны қадірлеу, оны көздің қарашығындай 
сақтау, кейінгі ұрпаққа аманат етіп табыстау 
жайлы орамды ой айтылған. Ә.Тәжібаев 
атындағы облыстық әмбебапғылыми 
кітапханада өткен басқосуда мақаладан 
туындаған міндеттер талқыланды. Об
лыс әкімі жанындағы әйелдер істері және 
отбасылық демографиялық саясат жөніндегі 
комиссия ұйымдастырған жиын Тәуелсіздіктің 
30 жылдығына арналды. 

ТАРИХТЫ БІЛГЕННІҢ 
ТАМЫРЫ ТЕРЕҢДЕ

Бір кездері «Ер жігіттің көбі 
әскерге жарамсыз» немесе «Әскерге 
барғысы келмейді», «Отан алдындағы 
парызын өтеуге құлшыныс жоқ» деген 
сыңайлы әңгімелер жиі айтылды. 

Әскерден жалтарғандарға жаза да 
күшейтіледі дегенді естідік. Бұл ретте 
«Біздің өңірде әскерге шақыру науқаны 
қалай жүргізілуде, нәтиже қандай?» деген 
сауал туындауы орынды. Маңызды мәселе 
кеше облыс әкімінің орынбасары Серік 
Ахметтің қатысуымен өткен мәжілісте 
жан-жақты талқыланды. Шарада көктем 
және күзгі мерзімді әскери қызметке 
азаматтарды жолдау жұмыстарының 
қорытындысы тарқатылып, алдағы жоспар 
нақтыланды.

Басқосуға облыстық қорғаныс істері 
жөніндегі департамент бастығының мін-
детін атқарушы Ержан Қуанышбаев қа-
тысып, күн тәртібіндегі мәселе бойынша 
баяндама жасады.

– Өткен жылы Қорғаныс министрлігінің 
азаматтарды әскери қызметке жолдау тап-
сырысын орындау көрсеткіштерінде об-
лыс республика бойынша соңғы қатардан 
көрінді. Көктемгі және күзгі мерзімді 
әскери қызметке шақыру барысында 1553 
азамат әскер қатарына жолдануы тиіс бол-
са, оның  1413-і ғана әскерге жіберілді, 
яғни, министрліктің тапсырмасы 90,9% 
процентке орындалған, жетіспегені – 140 
азамат, – деді Е.Қуанышбаев.

Мәліметке сүйенсек, Байқоңыр қаласы 
тапсырысты 88 процентке орындаған. 
Шиелі ауданында тапсырыс бойын-
ша жоспарланған 173 азаматтың 160-ы 
қатарға қосылған. Жаңақорған ауданын-
да көрсеткіш 94%-ті құрап отыр. Ауданда 
әскерге баруы тиіс 173 азаматтың 162-сі 
ғана жолданған. Сонымен қатар Қызылорда 
қаласы қорғаныс істері жөніндегі бас-
қармасы бастығының міндетін атқарушы 
Қосай Қалдаров өткен жылы әскери 
қызметке шақыруды ұйымдастыру кезінде 
бірқатар мәселе туындағанын айтты. 

Мәселен, әскери қызметке шақырылушы 
азаматтардың кейбірінің денсаулық 
жағдайына акт рәсімделуіне байланысты 
олар облыстық көпбейінді ауруханаға 
қосымша тексерілуден өтуге жолданған. 
Алайда, аталған аурухананың карантиндік 
режимге көшуіне орай әскери қызметке 
шақырылушы азаматтар уақытылы 
дәрігерлерге көрінбей, команда жасақтау 
барысында қиындық туындағаны анық-
талып отыр. 

– Бұдан бөлек, елімізде міндетті 
медициналық сақтандыру бағдарламасы 
енгізілген. Мерзімді әскери қызметке 
жолданатындардың арасында әртүрлі 
себептерге байланысты медициналық 
сақтандыру ақысы төленбеген азаматтар 
көп. Сол себепті кешенді медициналық 
ақпараттық жүйесінен әскери қызметке 
жолданатын азаматтың денсаулығына 
қатысты тиісті анықтаманы алу мүмкін 
болмаған, – деді Қ.Қалдаров.

Жоғарыда айтқанымыздай, әскерден 
жалтарғанға жаза да қатал. Облыстық 

жергілікті полиция қызметі басқармасының 
бастығы Бауыржан Ибраев ҚР Әкімшілік 
құқық бұзушылық кодексінің талапта-
рына сәйкес, жауаптылық көзделгенін 
және алдағы уақытта тиісті шаралардың 
атқарылуына бар күш салынатынын 
мәлімдеді. Бұл ретте Серік Әбжәліұлы 
бүгінгі күні облыс аумағындағы барлық 
шақыру пункттерінде қажетті күш-
құралдар жеткілікті екенін, материалдық-
техникалық қамтамасыз ету жағынан 
жағдай жасалғанын алға тартты. Азамат-
тарды мерзімді әскери қызметке жолдау 
еліміздің қорғанысын қамтамасыз ету 
жұмыстарының аса маңызды бөлігі екенін 
ескеруге шақырды. 

– Қорғаныс министрлігінің тапсырма-
сын толық орындау үшін алдағы көктемгі 
шақыру мерзімінде азаматтарды әскер 
қатарына жолдауды жоғары деңгейде 
ұйымдастыруымыз керек. Уақыт аз, 
бірлескен жұмыстар күшейтілуі тиіс, – деп 
қорытындылады жиынды облыс әкімінің 
орынбасары.

ӘСКЕРДЕН ЖАЛТАРҒАНҒА ЖАЗА БАР

Өздеріңізге белгілі, Қызылорда облысы аумағында 2021 
жылдың қыс айларында төмен ауа темпера ту расының көрсеткіші 
сақталып келеді.

Бүгінгі күні Қызылорда қаласы мен аудандар аумағында 
орналасқан балық шаруашылығы су айдындары мен учаске
лерінде мұз қабатының қалың болып қатуы байқалуда.

Осы уақыттары онда мекен ете тін балықтар мен басқа да 
су жа нуарларының тұншығып, оттегінің же тіспеуінен жаппай 
қырылу қаупінің ту ындау ықтималдылығы артуы мүм кін.

Бұндай жағдайда мұз шұңқыр ларын бұрғылау және 
мұзойықтарын ою жұмыстарын жүргізу арқылы ба лық тардың 
қырылуының алдын алуға болады.

Сонымен қатар, аталған жұмыс тарды жүргізумен оттегінің 
су қа батына еркін енуіне және су құра мындағы қажетті оттегі 
көлемін тұ рақты ұстап тұруға мүмкіндік жасайды.

Айта кеткен жөн, «Жануарлар дү ниесiн қорғау, өсiмiн молай
ту жә не пайдалану туралы» Қазақ стан Рес публикасының 2004 
жыл ғы 9 шілдедегі №593 Заңының 21бабы ның 1тармағында 
Бекiтiлiп берiлген балық шаруашылығы су айдындарында және 
(немесе) учаскелерiнде жаппай ауру, дүлей зiлзала кезiнде және 
басқа себептер салдарынан қырылу қаупi төнген жағдайларда 
жануарларға көмек көрсетудi балық шаруашылықтары 
субъектілері жүзеге асырады деп көрсетілген.

Аталған ісшараларды жүргізу барысында су үстіндегі 
техникалық қа уіпсіздік ережелерінің талаптарын қатаң сақтау 
қажеттілігін назар ларыңызға алуды сұраймыз.

Балық қорын сақтау мүмкіндігін жіберіп алмай, осы шараның 
жоғары деңгейде өтуіне өз үлестеріңізді қо суға шақырамыз.

Келешек ұрпаққа мұра болып қалатын балық қорын сақтауға 
атсалысайық!

Қызылорда облыстық орман шаруашылығы
 және жануарлар дүниесі аумақтық инспекциясының

Балық шаруашылығы бөлімі

Ветеринария саласы 
бойынша көрсетілетін 
мемлекеттік қызметтер
Қызылорда облысының ветери нария басқарма

сымен «Ветерина рия саласында кәсіпкерлік қызмет
пен айналысуға лицензия беру»  мем лекеттік қызметі 
көрсетілсе, бас қар маға қарасты Қызылорда қаласы 
мен аудандардағы ветеринариялық ұйымдармен 
(ветеринариялық станциялар мен ветеринариялық 
пункттер) «Ветеринариялық паспорт беру» және 
«Ветеринариялық анықтама беру» мемлекеттік 
қызметтері көрсетіледі.

«Ветеринария саласында кәсіп керлік қызметпен 
айналысуға лицензия беру» мемлекеттік көрсетілетін 
қызметі ҚР 2014 жылғы 16 мамырдағы «Рұқсаттар мен 
хабарламалар» және 2002 жылғы 10 шілдедегі «Вете
ринария туралы» Заңдарына сәйкес ҚР «Елицензия» 
вебпорталы арқылы көрсетіледі. Өткен 2020 жылы 1 
лицензия рәсімделді. 

«Ветеринариялық паспорт беру» мемлекеттік 
көрсетілетін қызметі (ауыл шаруашылығы жануарларын 
сырғалау, таңба басу, чиптеу арқылы бірдей лендіру) ҚР 
«Ветеринария туралы» Заңына сәйкес ҚР АШМ 2015 
жылғы 30 қаңтардағы №71/68 «Ауыл шаруашылығы 
жануарларын бірдейлендіру қағи даларын бекіту тура
лы» бұйрығының талап тары басшылыққа алынып, ҚР 
Үкі меті құрған ветеринариялық ұйым «Процессингтік 
орталықпен» жеке нө мір беріле отырып, бірдей лен діру 
атрибуттары (сырға, таңба, чип, татуировка) арқылы 
жүргі зіледі. Бір дейлендірілген ауыл шаруа шы лығы 
жануарлары жеке нөмір лері бойынша ҚР АШМ «Ауыл 
шаруашылығы жануарларын бірдейлендіру» дерекқор 
базасына енгізіледі. 2020 жылы 70,8 мың бас МІҚ, 
284,8 мың бас уақ мал, 38,4 мың бас жылқы, 9,1 мың 
бас түйе, 1,7 мың бас шошқа, 93 бас тақтұяқтылар 
бірдейлендіріліп, дерекқор жүйесіне енгізілді. 
Дерекқор жүйесінде 337,1 мың бас МІҚ, 685,1 мың бас 
уақ мал, 160,3 мың бас жылқы, 51,5 мың бас түйе, 1,6 
мың бас шошқа, 836 бас тақтұяқтылар тіркелген. Со
нымен қатар, бірдейлендірілген жануарларға 15 түрлі 
аса қауіпті және 6 түрлі энзоотиялық ауруларға қарсы 
алдын ала егу ісшаралары тегін жүргізіледі.

«Ветеринариялық анықтамалар беру» ҚР «Вете
ринария туралы» За ңы мен ҚР АШМ 2015 жылғы 21 ма
мырдағы №71/453 «Ветери нариялық құжат тарды беру 
қағи даларын және олардың бланкі леріне қойылатын 
талаптарды бекіту туралы» бұй рығы басшылыққа алы
нып, ҚР АШМ «Бі рыңғай автомат тандырылған басқару 
жүйесі» арқылы тегін беріледі. Вете ринариялық 
анықтамалар 3 нысанда болады. 

1 нысан – тірі жануарларды сату немесе басқа бір 
елді мекенге тасымалдау үшін;

2 нысан – жануарлардан алынатын тамақ өнімдерін 
(ет және ет өнімдері, сүт және сүт өнімдері, балық және 
балық өнімдері, жұмыртқа және жұмыртқа өнімдері, 
сондайақ балара шаруашылығының өнімдері) өткізу, 
тасымалдау үшін;

3 нысан – жануарлардан алынатын шикізат 
өнімдерін (тері, жүн, түк, қыл, бағалы аң терісі, мамық, 
қа уырсын, эндокриндік бездер, ішекқарын, қан, сүйек, 
мүйіз, тұяқ, басқа да өнім) өткізу, тасымалдау үшін 
рәсімделеді. 

Ауыл шаруашылығы жануарла рын немесе олар
дан алынатын өнім дерді тасымалдау барысында 
вете ринариялық анықтама рәсім демей тасымалдаса 
ҚР «Әкімшілік құқық бұзушылық туралы» Кодексіне 
сәйкес жергілікті полиция өкілдерімен айып пұл са
лынады. 2020 жылы облыс бойынша 48957 дана (1
үлгі 35615, 2үлгі 13219, 3үлгі 123) ветеринариялық 
анықтамалар рәсімделді.

Ветеринария саласы бойынша көр сетілетін мем
ле кеттік қызмет тер туралы бұқаралық ақпарат құрал
дарында және әлеуметтік желілерде тұрақты түрде 
жарияланып, халыққа түсіндіруағарту жұмыстары 
үздіксіз жүргізіліп отыр. 

Қызылорда облысының 
ветеринария басқармасы

Қызылорда облысының жердің пайдаланылуы мен 
қорғалуын бақылау басқармасы басшысының және 
оның орынбасарының жеке тұлғаларды және заңды 

тұлғалардың өкілдерін қабылдау кестесі

№ Қабылдау жүргізетін 
тұлғаның А.Т.Ә. Лауазымы Қабылдау

күні
Қабылдау 

уақыты
1 Тоғызбаев Қайрат 

Әбенұлы Басқарма басшысы Әр аптаның
сәрсенбі күні

15.00ден 
17.00ге дейін

2 Серікбаев Қанатбек 
Қуанышұлы

Басқарма 
басшысының 
орынбасары

Әр аптаның
бейсенбі күні

15.00ден 
17.00ге дейін

СЕНІМ ТЕЛЕФОНЫ

Қызылорда облысының жердің пайдаланылуы мен қорғалуын бақылау 
басқармасының мемлекеттік қызметшілерінің «Сыбайлас жемқорлыққа қарсы 
ісқимыл туралы» Қазақстан Республикасының 2015 жылғы 18 қарашадағы 
Заңы, «Қазақстан Республикасының мемлекеттік қызметі туралы» Қазақстан 
Республикасының 2015 жылғы 23 қарашадағы Заңы және Қазақстан 
Республикасы мемлекеттік қызметшілерінің әдеп кодексі (Мемлекеттік 
қызметшілердің қызметтік әдеп қағидалары) талаптарын бұзу фактілері орын 
алған жағдайда 8 /7242/ 400244 сенім телефонына жүгінуге болатындығын 
хабарлайды.

Жоба

2021 жылға арналған акваөсіру (балық өсіру 
шаруашылығы) өнімділігін және өнім 

сапасын арттыруды субсидиялау көлемдерін 
бекіту туралы

«Акваөсіру (балық өсіру шаруа шылығы) өнімділігін және 
өнім са па сын арттыруды субсидиялау қағида ларын бекіту тура
лы» Қазақстан Рес публикасы ПремьерМинис трі нің орын басары 
– Қазақстан Рес пуб  ликасы Ауыл шаруашылығы ми нистрінің 2018 
жылғы 4 қазандағы №408 бұйрығына (нормативтік құ қық тық 
актілерді мем лекеттік тір кеу Тізілімінде 17583 нөмірімен тіркел ген) 
сәйкес Қызыл орда облысының әкімдігі ҚАУЛЫ ЕТЕДІ:

1. Қоса беріліп отырған 2021 жылға арналған акваөсіру (балық 
өсі ру шаруашылығы) өнімділігін және өнім сапасын арттыруды суб
сидиялау көлемдері бекітілсін.

2. «Қызылорда облысының ауыл шаруашылығы басқармасы» 
мемле кеттік мекемесі осы қаулыдан туындайтын шараларды 
қабылдасын.

3. Осы қаулының орындалуын ба қылау Қы зылорда облысы 
әкімі нің орынбасары Б.Д.Жа хановқа жүк телсін.

4. Осы қаулы алғашқы ресми жарияланған күнінен кейін күн тіз
белік он күн өткен соң қолданысқа енгі зіледі.

Қызылорда облысының
әкімі                           Г. Әбдіқалықова

«КЕЛІСІЛДІ»
Қазақстан Республикасы 
Ауыл шаруашылығы министрлігімен

Қызылорда облысы әкімдігінің
2021 жылғы «___»__________ № ____ қаулысымен бекітілген

2021 жылға арналған акваөсіру (балық өсіру шаруашылығы) 
өнімділігін және өнім сапасын арттыруды субсидиялау көлемдері

№ Тауарлы балық өсіру өнімінің түрлері субсидия көлемдері
тонна мың теңге

1. Тұқы тұқымдас балықтар және олардың 
будандары 20,0 8400,0

Қыс мезгілінде балықтардың 
және басқа да су жануарларының 
қырылуына қарсы іс-шараларды 

жүргізу арқылы балық қорын 
сақтайық!

Жарамсыз деп есептелсін
Қожантаев Әділет Серікұлының атына Қызылорда облы

сының Әділет департаментінен  19.06.2019 жылы берілген ӘД 
№432 қызметтік куәлігі жоғалуына байланысты жарамсыз деп 
есептелсін.

Хабарландыру
Облыстық "Сыр бойы" газетінің 2021 жылдың 7 қаңтардағы №2 санында 

"Мади Қажы атындағы" ЖШС-ның жариялаған хабарландыруына өзгерістер 
енгізілді. 

2021 жылдың «10» ақпан күні сағат 11.00де Қызылорда облысы, Сырдария 
ауданы, Шіркейлі ауылы, Ж.Құттыбаев көшесі, №4, Шіркейлі ауылдық Мәдениет 
үйінде «Мади Қажы атындағы» ЖШС құрылтайшыларының (қатысушыларының) 
кезектен тыс жалпы жиналысы бүгінгі таңда орын алған "COVID19" инфекция
сына байланысты елімізде енгізілген карантиндік режимді сақтау, сонымен 
қатар үлкен көлемдегі жиындарды жасауға тыйым салынуына байланысты 
кейінге қалғандығын хабарлаймыз. 

 «Мади Қажы атындағы» ЖШС.
 
(БСН 040440019227 Сырдария ауданының әділет басқармасында 2004 жылдың 12 сәуірінде тіркелген)

Мұралық істің ашылғанын хабарлайды
Қызылорда қаласының жеке нотариусы Бердалиева Мира Кыстаубаев

на (лицензия №0000316, 27.11.1998 ж.) 2020 жылдың 1 шілдесінде қайтыс 
болған азамат Бектибаев Бекмурат Мухамеджановичтің атынан мұралық істің 
ашылғанын хабарлайды. Мұрагерлер болса, мына мекенжайға хабарласуын 
сұраймыз: Қызылорда қаласы, Астана даңғылы №107 үй, тел.: 8 702 777 27 22.

"KMG  Security" ЖШС Қызылорда филиалының ұжымы филиал 
директоры Отарбаев Ғанибек Сырмағанбетұлына апасы

Отарбаева Ақсиса Сырмағанбетқызының
қайтыс болуына байланысты қайғысына ортақтасып, көңіл айта
ды.

***
"Қызылорда облысы бойынша тексеру комиссиясы" 

мемлекеттік мекемесінің ұжымы Бағалау және сапа бақылауы 
бөлімінің бас маманымемлекеттік аудитор Ермағамбетова Айгүл 
Нұраханқызына анасы

Рыскүл Пірмағанбетқызының
қайтыс болуына байланысты қайғысына ортақтасып, көңіл айта
ды.

Ол шовонистік, отаршылдық саяса
тының салқыны ұрған, «кең құрсақ» 
көрінген кеңестік заманда өмір сүрді. 
Алайда, ақынның «ақ дегені – алғыс, 
қара дегені – қарғыс» коммунистік 
қоғамның өзінде тәуелсіздік үшін тіл 
қаруымен күрес жүргізгенін «Райым
бек, Райымбек» поэмасынанақ анық 
аңғаруға болады.

«Қауқары жоқ қайран жұрт, 
қайран халық,

Сайран салып жатушы ең, 
жайлау барып.

Опат болып, ақ ордаң 
ойранданып,

Қара жауың әкеліп қара қайғы,
Тас уаттыау төбеңе тайраң қағып.
Аңырауды доғарып, аттан қазақ!
Алты жасар ұлыңды майданға алып», 

– Қабай жыраудың аузына салған 
ақынның осы сөзі ол замандағы емес, 
бұл замандағы зары болатын. Бірақ, 
мұңлық ақынның бұл жанайқайын 
ұққан кім бар? Сонан соң халқының 
бодандығын беріректің болмысымен 
өлең етті.

Ат басы алтын берсе табылмаған,
Сыбағам қайда менің алынбаған.
Бір түйір кәрі көздің жасы 

емес пе ем,
Ұшында сақалыңның дамылдаған.
Мұқағалиға мұң болған бір тақы

рып – адам баласына тән жаман әдет, 
жат қылықтар – жалғандық, жағым
паздық, жәреукелік, барша бейадами 
әдеп сіздіктер. Ақын апайтөс аталары
мыз бен Бибіпатыма аналарымыздың 
алтын қалпын аңсады. Әлемде болып 
жатқан қақтығыстар мен қантөгістер 
оның үлкен жүрегіне жебенің оғын дай 
қадалды. 

Адамның бүкіл айыбын 
арқалап алып,

Азабын өзім көрер ем.
Жамандық басқан денемен.
Жандырып жатқан,
тоңдырып жатқан тамұққа,
жамандығыммен төнер ем.
Бүкіл дүние жамандықтарын
Артыңдар маған, көтерем.
Қарызым болсын өтеген.
Жауыздық біткен менімен ғана 

бірге өлсе,
Бүгінақ өліп кетер ем.
Адамзат тыныштығы үшін өзін 

өлім  ге қию – ерлік дәстүрі. Ал, 
Мұқағали өлімге ғана емес, 
Құдайау, ол өзін жамандыққа 
қиып отыр.

...Дүниедегі тірілер,
Жамандық іздеп 

бақпасын.
Жауыздық жатқан,
Арамдық жатқан көрімнің
Қақпасын келіп қақпасын.
Ол өлгеннен кейінгі абыройбақты 

тәрк қылады. Ешкім еске алмаса 
да, ешкімге керек болмай қалса да, 
жамандық атаулы жойылса екен дейді.

Мағжан ақынның:
«Жер жүзін топан басса екен,
Асқар таудан асса екен» дейтіні бар. 

Кезінде оны «өзі өлетін болған соң, 
өзгелерге өлім тілеуші» деп сынаған. 
Айналасы ақиқаттың көзін ойған – 
жалғандық, жауыздық, зәбір мен жапа 
болса, ақын бұл сойқаннан осылай 
құтылмағанда қайтпек?

Ақын тағдыры талай талқыны бас
тан өткізген. Замандастары оны тү
сінбек түгілі, кейбір баспада отырған 
редакторлар Мұқаңның өлеңінен 
«қате» тауып, сызып тастаған. Сөйтіп, 
оның көп өлеңі бізге жалқұйрығы 
кесіліп жеткен.

Ақынның бейкүнә ойын баласын 
суреттейтін бір өлең жолдарында: 
«Тамағыңнан айналдым бүлкілдеген, 
танауыңнан айналдым сүртілмеген» 
деген тіркес бар екен. Осы сұлу 
образдылық ақын кітаптарына енбей 
қалған. Әлгі бір «сыпайы» баспагер
лер: «Бұл өлеңдегі бала коммунистік 
тәрбиемен өскен бала емес, ескі 
замандағы күтімсіз, тазалығы жоқ бала» 
деп бірақ кескен. Бала қай заманда 
да бала ғой, оның бейнесін идео логия 
емес, өмір кезеңі ғана өзгерте алады.

Мен қазақтың дарынды ақыны 
Ибрагим Исаевпен өте жақын аралас
тым. Алматыдан келген сайын осы 
Қызылордадан іздейтін төртбес адамы 
болатын, соның бірі мен едім. Ибекең 
әңгіме арасында Мұқағалидың жанын
да жүрген кездерінен сыр шертетін. 
Сондай әңгімесінің бірі есіме түсіп 
отыр.

«Бір күні Мұқаң екеуміз тоғызыншы 
қабаттағы дәмханаға кіріп, қызыл 
ша рап іштік. Сосын төмен түсу үшін 

лифтіге мінгенбіз. Бізбен бірге бей
таныс үш қыз да мінді. Бұл Мұқаңның 
Италияның ұлы ақыны Дантенің 
«Құдіретті комедиясын» қазақшаға 
аударып, қуаныш үстінде жүрген кезі 
болатын. Лифті ішінде Мұқаң: «Қыздар, 
сендер Дантені білесіңдер ме?»– 
деді. «Білеміз» десе, «Мен Дантені 
аударғанмын» деп айтпақшы болған 
шығар. Бірақ, ол қыздар: «Данте деген 
кім?» деп тыжырынды. Солақ екен, 
Мұқаң үнсіз қалды. Көшеге шыққанда 
да үнсіз. Мен салпақтап соңынан еріп 
келе жатырмын. Не дерімді білмеймін. 
Енді солай үнсіз жүре бергенім 
ыңғайсыз еді. Сосын әзілдемек болып: 
«Мұқа, ол қыздар он төртінші ғасырда 
өліп қалған италияндық Дантені қай
дан білсін, сіз оларға Алматының Мұқа
ғалиын білесіңдер ме деуіңіз керек 
еді», – дедім. «Дантені білмей тұрғанда 
Мұқағалиды қайдан білсін олар?!» 
– деп Мұқаң ашуланып, сол бойы үн
демей үйіне қарай бұрылып кетті».

Осы әңгімеден түйген ойым 
Мұқағали поэзия оқымайтын ұрпақтың 
өсіп келе жатқанына қатты уайым шек
кен сияқты. Шынында, поэзия – адам 
баласының жүрегіндегі мейрімділік 
пен болмысындағы сұлулыққа нәр 
беріп тұратын сиқыр. Алайда, Мұқағали 
ақынның сол жолғы уайымы бекер
ақ болған деп болжаймын. Өйткені, 
Мұқағали жыры біздің заманымызда 
мәңгі аласармас мұзартқа айналды.

Қай кезде екенін білмеймін, бір 
тілші Мұқағалиға: «Сіздің ұстазыңыз 
кім?» деген сұрақ қойыпты. Сонда ақын: 
«Менің ұстазым – қара өлең», – деп 
жауап беріпті. Мұқағали жырларының 
санамызға сіңе кетіп, жадымызда жат
тала қалатын құпиясы да – сол. «Қа
зақтың күпі киген қара өлеңін, үстіне 
шекпен жауып қайтарамын» демейтін 
бе еді өзі.

Қазақтың қара өлеңінде шынында 
құдірет бар.

МӘҢГІ 
АЛАСАРМАС 
МҰЗАРТ

Халқымыздың дарабоз ақыны Мұқағали Мақатаев – өз 
заманынан озық туған тұлғалардың бірі. Бұқар жыраудан 
бері Махамбет, Абай, Мағжан мұраттарынан қуат алған ақын 
қазақтың рухын көтеріп, намысын қайраған күрескер ақын.

Дүйсенбек АЯШҰЛЫ,
«Сыр бойы»Sb

Шәкіртімнің саяси, әлеу меттікэконо
микалық бағыттар дағы елеулі еңбектерін 
көпке қалдырып, Ә.Тә жі баев атындағы 
облыстық кі тап  хананың ди рек торы Нұр
лы  бек Мыңжастан қолыма ти ген «Адыр
бек» атты кітапқа на зар   ла рыңызды 
ау  да райын. Жан келді Ойшы ұлының 
құ рас  ты руымен, Әбибулла Шер дің ре
дак  торлығымен 1000 дана мен жарық 
көр ген кітап оқыр мандарына жол тарт
ты. Аталған еңбек ақын, тарихшы, ел жа
нашыры, азамат Адырбек Со пы  бе ковтің 
тұлғасын жанжақты, толық сомдаған. 

Ағамыз өмірден озған күні бұрынғы 
облыстық партия ұйы м ының идеология
сын бас қар ған Қаржаубай Жарқын беков 
есіміне Қызылорда қала сынан көше 
беріліп, соны ашу салта натында қатар 
отырып әң гі ме лескенім есімде. Сол күні 
Қар жаубай ағаның рухына құран  ба 
ғыштау мүсипатында өле ңін оқып тұрып, 
бақилық сапарға аттанады деп кім 
ойлаған? Осы бір адам тағдырында сирек 
кез десетін құбылысты ұлы Абай:  

– Туғанда дүние есігін ашады өлең,
Өлеңмен жер қойнына кірер денең.
Өмірдегі қызығың бәрі өлеңмен,
Ойлансаңшы бос қақпай елеңселең 

– деп айтып кетіпті.
Ұлы Абай хакімнің көреген ді лікпен 

айтылған осы болжа мын Адырбек аға 
өзінің адал дықпен келген ажалы арқылы 
дәлелдегендей. 

Кітаптың алғашқы беттері шығарма
шылық әлемге жақсы таныс Бауыржан 
Жақып, Сейт қазы Матаев, Жаңақорған 
ауда нының әкімі Руслан Рүстемовтің 
алғысөздерімен, облыс, аудан басшы
ларының Адекең жайлы жылы лебіз
дерімен ашылған.

Бірінші бөлімге үлкендерше ойла
нып, балаларша сөйлеген ақын ның 
соларға арналған өлең дері топтас
тырылған. Балаларға түсінікті, оқыса ойға 
жетелейтін қысқаша өлеңдерімен бірге. 
Зерделеп оқыған оқушы ақын Адырбек 
Сопыбековтің балалар әде биетіндегі 
орнын айтпайақ түсінеді. Осы бөлімге 
«Шопан қысы», «Айға сапар», «Қырдағы 
айқас», «Түнгі күзет», «Боранды түнде», 

«Жүрек жұтқан» атты поэмалары да 
енгізілген. 2012 жылы Мәскеуде жарық 
көрген «Үлкен Халықаралық Энциклопе
дия»  («Большая Международная Энци
клопедия»), «Ерекше есімдер» («Лучшие 
люди») атты кітаптарға енген өлеңдерін 
де осы бөлімнен орыс тілінде оқи ала
сыздар. Ақынның көптеген шығармалары 
беларусь, өзбек тілдеріне аударылған. 

Екінші бөлім Адырбек ақын  мен 
Әптай Мырзановтың 1980 жылы өткен 
айтысы және мәдениет қызметкері, досы 
Әмір Мәжитовпен айтысынан тұрады.

Үшінші бөлімге ақынның Жа ңа қорған 
өңірі жайлы ғы лымизерттеу еңбектері, 
әр түр лі тақырыптарға жаз ған өлең
дері мен мақалалары топ  тас  тырылған. 
Сонымен бірге қа сиетті Жаңақорған 
топыра ғында қал ған Хорасан ата (Әб
діжәлел баб), Һиса миддин Сы ғанақи 
(Сунақ ата), Айқожа ишан, Қарасопы, 
Молда Шәмші, Сабұлт қожа, Қырық 
садақ, Бақсайыс әулие, Қылауыз (Жа қып 
ата), Қылышты ата мен Төлегетай баба 
сынды діни ғұламалардың өмір тари
хы мен оларға қойылған ескерткіштер 
жайлы көптеген мағлұматтар беріледі. 
Жаңақорған ауданын да әр жылда
ры бас имам бол ған кісілердің аттары 
аталып, құм жұтқан қалалар мен қор
ғандар, қиранды болған қа малдар жай
лы көптеген тарихи құжаттарды алға 
тартады. Жа ңақорған ауданының тари
хы терең зерттеліп, одан шыққан еңбек, 
ғылым, өнер қайраткерлерінің есімдері 
мен ау дандағы байырғы жерсу атау лары 
келтіріледі. Осы бө лім де ақын драма
тургрежиссер Әмір Мәжитовке арналған 
«Ұмытпайды сені елің, Әмір аға» атты 
өлеңіне Уәли Ибрагимовтің жазған әні 
келтірілген.

Кітаптың осы бөлі гін қоғам қайрат
керлері Сұл тан бек Қожанов, Нәзір Төре
құ лов, Садықбек Сапарбе ков, Бе кайдар 
Аралбаев, Мұхтар Әлиев, Қалмахан 
Әбдіқа діров, Төлеп берген Әбдірашев, 
Сейіл бек Шаухаманов, Бердібек Са пар
баев, Кеңес Ода ғының ба тыры Әнуар 
Әбутә ліпов, Ха лық ақыны Манап Көке
нов, Ха лық жазушысы Қалтай Мұха

меджанов, ақын Махмұт бай Әмі реұлы, 
Әскербек Рахым бек ұлы, сәулетші Жан
дарбек Мәлі беков, ғалымдар Сұлтан 
Сартаев, Бірлесбек Қаниұлы Әлияров, 
кинорежиссер Қалила Омаров, Әнуарбек 
Әуелбек сын ды азаматтарға жазған ар
наулары толықтыра түседі. 

Ал, төртінші бөлім Адырбек аға жай
лы шын жүректен шыққан есте ліктермен 
ерек ше ленеді. Мұнда, әсіресе, сүйікті 
жары Шарипа Әбіл қайым қызы  ның «Қай
сыбірін айтайын, Түс көргендей боп 
қалдым» тақы рыбында жазылған естелігі 
Адыр бек ағамен 60 жылдай та  тутәтті 
өмір сүргенінің бел гісіндей көрінеді. 
Оның аң қыл даған бала көңілі мен еш
кімді ренжітпегенін, қонақжай лы лы ғын, 
қарапайымды лығын, көп шіл дігін көз 
алдыңызға елес тетеді. 

Кітаптың бесінші бөлімі оның ма
рапаттары мен суреттер де қал ған өмір 
сәттерінен тұрады. 

Ақын, тарихшы этнограф, бала лар
дың досы болып өткен Адырбек Сопы
бековке осы кітап арқылы ескерткіш 
қойылғандай әсерге бөлендім.

Көп ақынмен жүрсемдағы 
жақын боп,

Ал біразын пір тұтуға қақым жоқ.
Себебі олар жеке басын күйттейді,
Ондайларға жатпайтын тек Адырбек.

Сәл өнермен жүргендер бар 
масыл боп,

Талайлардың еш еңбексіз асын жеп.
Ал балдарға өлеңімен жақын кеп,
Өтті өмірден сәби мінез Адырбек.

Қазыбай ҚҰДАЙБЕРГЕНҰЛЫ,
профессор

ӨЛЕҢМЕН ЖЕР ҚОЙНЫНА 
ЕНГЕН АҚЫН

Жарты ғасырдан аса ұстаздық қызметімде талай шәкірттерім алдымнан 
өтті. Өз түйінім: шәкірттерімнің ішінде жақсылар санатына жататындар басым 
екен. Бәрін тізбектемей солардың бірі – Жанкелді Ойшыұлы Ысқақты айт-
сам да жеткілікті. Мамандығы – инженер-құрылысшы, экономист, заңгер, 
органикалық заттардың химиялық технологиясы бакалавры, мұнай-газ ісінің 
техника ғылымдарының магистрі. Қазір «Қызылорда аз тонналық мұнай 
өңдеу зауыты» ЖШС директоры, облыстық мәслихат депутаты. Өндірістік 
қызметіндегі табыстарын айта алмағанмен, депутат ретіндегі ойға қонатын, 
жаңашылдыққа жетелейтін әлеуметтік саладағы ұсыныс-пікірлеріне риза 
боламын. 

1. Мектепке дейінгі тәрбие мен оқытуға 
мемлекеттік білім беру тапсырысының 1 
(бір) айға мөлшері:

1) қалалық ұйымдарға:
жарты күн болатын топтағы, жал

пы білім беретін мектептің жанындағы 
мектепалды даярлық сыныптарындағы 
тәрбиеленушілер үшін – 19 894 (он тоғыз 
мың сегіз жүз тоқсан төрт) теңге;

болу режимі 9 сағаттық топтардағы 
тәрбиеленушілер үшін – 43 169 (қырық үш 
мың бір жүз алпыс тоғыз) теңге;

болу режимі 10,5 сағаттық топтардағы 
тәрбиеленушілер үшін – 46 907 (қырық 
алты мың тоғыз жүз жеті) теңге;

туберкулез, аллергия ауруымен ауы
ратын, қант диабетімен ауыратын, әлжуаз 
және жиі ауыратын балаларға арналған 

10,5 сағаттық топтардағы тәрбиеленушілер 
үшін – 70 446 (жетпіс мың төрт жүз қырық 
алты) теңге;

түзету үлгісіндегі 10,5 сағаттық топ
тардағы тәрбиеленушілер үшін – 84741 
(сексен төрт мың жеті жүз қырық бір) 
теңге;

2) ауылдық ұйымдарға:
жарты күн болатын топтағы, жал

пы білім беретін мектептің жанындағы 
мектепалды даярлық сыныптарындағы 
тәрбиеленушілер үшін – 21 461 (жиырма 
бір мың төрт жүз алпыс бір) теңге;

болу режимі 9 сағаттық топтардағы 
тәрбиеленушілер үшін – 46 304 (қырық 
алты мың үш жүз төрт) теңге;

болу режимі 10,5 сағаттық топтардағы 
тәрбиеленушілер үшін – 50 433 (елу мың 

төрт жүз отыз үш) теңге;
туберкулез, аллергия ауруымен ауы

ратын, қант диабетімен ауыратын, әлжуаз 
және жиі ауыратын балаларға арналған 
10,5 сағаттық топтардағы тәр биеленушілер 
үшін – 76 323 (жетпіс алты мың үш жүз жи
ырма үш) теңге;

түзету үлгісіндегі 10,5 сағаттық топ
тардағы тәрбиеленушілер үшін – 92086 
(тоқсан екі мың сексен алты) теңге.

2. Атаана төлемақысының 1 (бір) айға 
мөлшері:

1) қалалық ұйымдарға 4 000 (төрт 
мың) теңгеден кем емес – 29 000 (жиырма 
тоғыз мың) теңгеден артық емес;

2) ауылдық ұйымдарға 3 500 (үш мың 
бес жүз) теңгеден кем емес – 10 000 (он 
мың) теңгеден артық емес.

ЖОБА

Мектепке дейінгі тәрбие мен оқытуға мемлекеттік білім беру тапсырысын, 
ата-ана төлемақысының мөлшерін бекіту туралы

«Білім туралы» Қазақстан Республикасының 2007 жылғы 27 
шілдедегі Заңының 6бабының 2тармағының 73) тармақшасына 
сәйкес Қызылорда облысының әкімдігі ҚАУЛЫ ЕТЕДІ:

1. Қоса берілген мектепке дейінгі тәрбие мен оқытуға 
мемлекеттік білім беру тапсырысы, атаана төлемақысының 
мөлшері бекітілсін.

2. «Қызылорда облысының білім басқармасы» коммуналдық 
мемлекеттік мекемесі заңнамада белгіленген тәртіппен осы 
қаулыдан туындаған шараларды қабылдасын.

3. Осы қаулының орындалуын бақылау Қызылорда облысы 
әкімінің орынбасары Б.Д. Жахановқа жүктелсін.

4. Осы қаулы алғашқы ресми жарияланған күнінен кейін 
күнтізбелік он күн өткен соң қолданысқа енгізіледі.

Қызылорда облысының
              әкімі                                                              Г. Әбдіқалықова

Қызылорда облысы әкімдігінің
2021 жылғы «__» _________ № ____ қаулысымен

бекітілген

Мектепке дейінгі тәрбие мен оқытуға мемлекеттік білім беру тапсырысы,
атаана төлемақысының мөлшері

СІЗ ҚАЙДА ЖҮРСІЗ?

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

ПРОСТАТИТ, АДЕНОМА, НЕСЕП ШЫҒАРУ ҚЫЗМЕТІНІҢ БҰЗЫЛУЫ, 
БЕЛСІЗДІК?! КӨМЕК ЖАНЫҢЫЗДА!

Простатит, қуықасты безінің аденомасы, несеп шығару қызметінің бұ-
зылуы, эректильді дисфункциясы орта есеппен әр үшінші ер адамда кез-
деседі. Бұл ауру көбінесе жас ұлғайған кезде, ағзаның қорғаныш қасие
ті әлсірегенде,  гормондық теңгерім бұзылғанда, несеп шығаружыныс 
жүйе сі мүшелерінің  регенерациялануы нашарлағанда белең алады.

Простатит және қуықасты безі аденомасы жекелей де, екеуі бір мезгіл-
де де қатар жүре алады. Бұл екі ауру әртүрлі себептерден пайда болады, 
бірақ ұқсас асқынуларға әкеліп соғады. Оның себебі мынада.

Простатит 95% жағдайда созылмалы, жұқпалы емес ауру түрінде кез-
деседі. Көбінесе оның пайда болуы зиянды әдеттерге, суық тигізуге, кіші 
жамбас мүшелеріндегі қан айналымының бұзылуына, сирек немесе бей-бе-
рекет жыныстық қатынасқа түсуге байланысты болады. Қуықас ты безі 
қабынып, ісініп, осы арқылы өтетін несеп жолы арнасын қысып тастай-
ды. Соның салдарынан зәрдің шығуы тежеліп, дәретханаға барғысы келу 
жиілейді. Мұның барлығы ыңғайсыздық пен шап бөлігіндегі ауырсынуға ұла-
сады. Уақыт өте келе жыныстық қызметтің бұзылуы, жыныстық әлсіздік 
пайда болады.

Қуықасты безінің аденомасы гормоналдық бұзылулар нәтижесінде пай-
да болады. Ерлер гормоны – тестостеронның азаюы және ағзада эстроген 
– әйел гормонының артуы қуықасты безінің ісінуіне ұшыратады. Ол, өз 
кезегінде, простатит сияқты зәр шығарудың ұқсас ауытқуларын өршітіп, 
несеп жолы арнасын қысады, жыныстық бұзылуды және әртүрлі сипат-
тағы ауырсынуларды тудырады.

Емделмеген жағдайда, бұл аурулар асқынып, отадан басқа ем-шара 
көмектесе алмайтын, қайтымсыз сипат қабылдауы мүмкін. Сондықтан, сіз 
несеп-жыныс жүйесінің жұмысында мұндай ауытқуларға тап болсаңыз, тез 
арада маманнан көмек сұраңыз.

Осы урологиялық ауруларды емдеу үшін біз көптеген дәрілер мен ем-
шара ларға қарағанда, ауру белгілерін алып қана қоймай, несеп-жыныс жүйе-

сінің мүшелерін әртүрлі аурулардан жылдар бойы сенімді қорғай алатын, 
дерттің түпкі себебін жоятын, "Уропротектор" препаратын пайдалануды 
ұсынамыз.

Бұл – кешенді препарат. Оның әсері қабынуды және қуықасты безінің 
ісінуін жоюға, несеп-жыныс жүйесінен ауру тудыратын бактерияларды 
шығаруға, зәр айдауды қалыпқа келтіруге бағытталған.

"Уропротектор" препаратын қолданудың бірінші сатысында-ақ ыңғай-
сыздық, шап аймағындағы ауырсыну, үрпі арнасындағы шаншу жоғалады. 
Одан әрі кіші жамбас мүшелерінде қан айналымы жақсарады, қуықасты 
безі мен қуықтың икемділігі қалпына келтіріледі, бұдан кейін олар өз қыз-
меттерін толық орындай бастайды. Сондай-ақ, препарат гормоналды 
тепе-теңдікті қалпына келтіре отырып, еркектердің басты гормоны – 
тестостерон өндірісін ынталандырады. Осының есебінен, қуықас ты безі 
аденомасының дамуын тойтарады және эрекцияны күшейтеді. 

"Уропротектор" – простатит, қуықасты безінің аденомасы, зәр шыға-
рудың бұзылуы, эректилді  дисфункциясын емдеуде жақсы сипаттамаларға 
ие болды. Сонымен қатар,  "Уропротектор" компоненттері, ағзадағы бос 
радикалдардың санын тиімді түрде төмендетеді, сол арқылы простата 
обырының пайда болуы мен дамуынан қорғайды.

Турасын айтқанда, бұл ерлердің көптеген урологиялық проблемаларына 
көмектесетін қуатты құрал!

Препарат барлық қажетті сынақтардан өтіп, отандық және халық-
аралық сертификаттармен мақұлданған. Кез келген жаста салауатты, 
белсенді жыныс тық өмірден бас тартпаңыз!

НАЗАР АУДАРЫҢЫЗ! НАУҚАН ЖҮРУДЕ! 
«УРОПРОТЕКТОР» КУРС ТЫҚ БАҒДАРЛАМАСЫНА 

ТАПСЫРЫС БЕРСЕҢІЗ, -30% ЖЕҢІЛДІК!

Негізгі әсер етуші заттар: препарат құрамына химия лық құрауыштар кірмейді. 
Мөлшері және қолдану тәсілі: қабылдау ұзақтығы 1 айдан бастап.
Қарсы көрсетілімдер: жеке құрауыштардың сәйкес келмеуі.

Мына телефон арқылы кеңес ала аласыз және «Уропротекторға» тапсырыс бере аласыз:  
8 705 92 55 429 немесе uroprotector.kz сайты арқылы.

Қарапайым қазақ баласы 
үшін ауыр атлетика таңсық 
спорт түрі еді. Бірде Асқар 
білім алатын мектепке ай-
маққа белгілі бапкер Вилорий 
келді. Оң-солын енді танып 
келе жатқан өрендерге өзі 
жетекшілік ететін үйірменің 
қыр-сырын айтып берді. Бұл 
кезде Асқар небәрі он жаста 
екен. Ата-анасымен ақылдаса 
келе ауыр атлетика үйірмесінің 
есігін ашты. Қасында Ғалым, 
Ғани, Талант, Талғат, Ардақ 
есімді достары бар. Талантты 
тани білетін бапкер Вилорий 
оларды құшақ жая қарсы алды. 
Ұғымтал ұландарға асықпай 
ауыр атлетиканың қызығы мен 
қиындығы жайлы айтып берді. 

– Біздің балалық шағы-
мызда қазіргідей қарыштап 
дамыған техника жоқ. Бар 
көретініміз – теледидар. Көгіл-
дір экраннан көптеген спорт 
түрлерінен жарыстар жайлы 
көрсетеді. Сол сәтте біз Ана-
толий Храпатый есімді қа-
зақстандық ауыр атлетті жа-
нымызға жақын тартамыз. Сан 
алуан сайыста сыр бермеген 
саңлақ талай жүлдеге қол жет-
кізді. Олимпиаданың алтыны 
мен күміс медалін мойынға 
тақты. Әлем чемпионатында 
бес мәрте алтын, екі мәрте 
қола алды. Өзге де жарыстар-
да жетістікке жетті. Храпатый 
біз секілді өрендерге өнеге 
болды. Одан бұрынғы жыл-
дарда да Олимпиада чемпио-
ны атанған теміртаулық Юрий 
Зайцев (1976, Монреаль), шах-
тинскілік Виктор Мазин (1980, 
Мәскеу) сынды саңлақтар бол-
ды. Біз солар секілді болуға 
ұмтылдық, – дейді Асқар. 

Алғаш рет чемпион атанған-
да небәрі 12 жаста болатын. 
1987 жылы Арқалық қала-
сында өткен ел біріншілігінде 
жеңімпаз тұғырынан көрінді. 
Бұл толағай табыстарға қол 
созған өренге қанат бітіріп, 
алдағы күндерге үлкен үміт-
пен қарауына жол ашты. Одан 
кейінгі кезеңде жасөспірімдер 
мен жастар арасында тоғыз 
мәрте ел чемпионы атанды. Ал 
1994 жылы Қырғызстан аста-
насы Бішкек қаласында өткен 
Орта Азия елдері жарысында 
өзінің мықтылығын танытты. 
Арада бір жыл өткенде Ре-
сейдің Санкт-Петербург қала-
сында жалауын желбіреткен 
Тәуелсіз мемлекеттер достас-
тығы елдері спартакиадасын-
да күміс жүлдегер атанды. 
Бұл жылдарда біздің елімізде 
ауыр атлетика спорты енді-ен-

ді өркенін жайып келе жатқан 
кезі еді. Бапкерлер Асқарды 
ересектер арасындағы ұлттық 
құрамаға қабылдауға ниет 
білдірген. Десе де, жарақаты-
на байланысты жарыс жолын 
жалғастыра алған жоқ. 1996 
жылы бапкерлік қызметке бет 
бұрды. 

Бапкерлік те оңай емес. 
Жауапкершілігі үлкен. Вило-
рий ұстазымен кеңесіп, талай 
таланттың жұлдызы жануына 
күш салды. Бұрынғыдай емес, 
бұл салаға да қамқорлық 
көрсетіле бастады. Қажетті 
құрал-жабдық қатары толықты. 

Жергілікті халық көп жыл-
дарға дейін ауыр атлетиканың 
қыр-сырын түсіне қойған жоқ. 
Ауыл баласы негізінен оң жам-
басына келетін күрес түрлерін 
таңдайтын. Олардың көбісі об-
лыс орталығында орналасқан 
Жалаңтөс баһадүр атындағы 
спорттағы дарынды балалар 
мектеп-интернатына түсуге 
келетін. Бұл жерде кез келген 
өренді бірден қабылдай қой-
майды. Түрлі сынақтар болады. 
Содан сүрінбей өткен баланың 
аталған білім ордасында тәлім 
алуына мүмкіндік туады. 

– Қашанда талантты жас-
тарға кенде емеспіз ғой. Әри-
не, әркімнің қабілет-қарымын 
бағалауың тиіс. Біз дарынды 
ұландарды кейде кездейсоқ 
кездестіріп жатамыз. Спортшы 
тәрбиелеу оңайға соқпайды. 
Шәкіртің толайым табысқа ке-
неліп жатса, қандай ғанибет?! 
Барлық бапкер сол жолда тын-
бай тер төгеді. Аталған спорт 
мектебіне келген өрендер 
арасынан ауыр атлетикаға бе-
йім талай жанға жол сілтедік. 
Олардың арасынан үмітімізді 
ақтаған шәкірттеріміз де аз 

емес. Қазір Алмас Өтешовті 
жанкүйерлер жақсы біледі. Ол 
әуелгіде күреспен айналысқан 
болатын. Оның болмыс-бітімі-
не қарап ауыр атлетикаға 
ыңғайлы екенін байқаған едік. 
Біздің берген ақыл-кеңесіміз-
ден кейін зілтемір көтерудің 
қыр-сырын меңгерді. Алмас 
үмітімізді ақтады, Әлем және 
Азия чемпионаттарында қор-
жынға жүлде салды. Азия 
ойын дарында да топтың ал-
дынан көрінді, – деді Асқар. 

Осы ғасырдың алғашқы 
он-он бес жылдығында Сыр 
өңірінің ауыр атлетикасында 
талай талантты жастар бой 
көрсетті. Жергілікті бапкерлер 
Айбол және Жеңіс Алдабер-
геновтер, Роман Русяновский, 
Дәурен Шаутеев, Жомарт Жа-
расбаев сынды саңлақтар сан 
алуан сайыстарда жеңімпаз-
дар қатарынан көрінді. Өмір 
сәттілік пен сәтсіздіктен тұра-

ды емес пе?! Олардың кей-
бірінің бағы жанбаған шығар. 
Ендігі бірінің бабы келіспеді 
ме екен? Десе де, олардың жо-
лын жалғаған өрендер қата-
ры бүгінде де аз емес. Кейінгі 
жылдарда Әділбек Балқаев, 
Есенгелді Сәпи, Рахат Бекболат 
сынды үздіктер шықты. 

–  Соңғы уақытта әлемдік 
жарыстарда Рахаттың есімі 
жиі аталады. Солай болатын да 
жөні бар. Ауылдың қара топы-
рағын кешіп өскен ол өзі қа-
тысқан жарыстарда үнемі ал-
дыңғы лектен көрініп жүр. Тіпті, 
әлемдік рекордты жаңартып, 
тәмам елді таңырқатып қой-
ды. Ендігі кезекте Рахат секілді 
дарынды ұландарға барын-
ша қамқорлық көрсетілуі тиіс. 
Спортшының бабында болуы – 
басты талап. Қажетті тағамдар 
және витаминмен қамтамасыз 
еткеніміз дұрыс. Осындай қол-
даудың нәтижесінде еліміздің 
спорт көгінде талай таланттар 
жарқырай түседі, – деді Асқар 
әңгімесін одан әрі өрбітіп. 

Оның айтуынша, әлемде 
спорт саласына да саясаттың 
салқыны тиіп жатқан жайы 
бар. Жер-жаһандағы іргелі ел-
дердің арасындағы қырғи-қа-
бақ көзқарас кейбір белгілі 
спортшылардың жолын бай-
лайды. Қазір бірқатар ауыр 
атлеттер қан құрамынан до-
пинг табылды деген желеумен 
үлкен спорттан шеттетілді. 
Мұндай келеңсіз жағдай қа-
зақстандық жастарға да кедер-
гісін келтірді. Асқар спортшы 
әр жарысқа қатысар алдын-
да бірнеше мәрте тексеруден 
өтетінін тілге тиек етті. 

– Солардың барлығында 
таза шыққан таланттарға қа-

лайша бірнеше жылдан кей-
ін допинг пайдаланды деген 
байлам жасалады? Бұл – ешбір 
логикаға сыймайтын түсініксіз 
жағдай. «Осындай қисынсыз 
жағдайға байланысты көпте-
ген жастар үлкен спортпен 
қош айтысты. Әрине, алдағы 
уақытта әлемде бұған байла-
нысты оң шешім қабылданады 
деген үміттенемін. Сонда ғана 
спортшылар әділетті жолмен 
жеңіске жетеді, – деді ол. 

Асқар шетелден легио-
нерлер алдыртуға байланыс-
ты ұстанымға мүлдем қарсы 
екенін айтады. Бұл еліміздің 
спорт саласын дамытуға көп 
кедергісін келтіреді. 

– Мұндай жағдай ауыр ат-
летика саласында көп кездесті. 
Қазір де өзге елдерден шақы-
руға әуеспіз. Олар төменгі жа-
лақыға келмейді. Бұл мақсат-
та қыруар қаржы жұмсалады. 
Сондықтан ойланғанымыз 
дұрыс. Ақшаны балалар мен 
жасөспірімдер спортын да-
мытуға жұмсағанымыз абзал. 
Ол өз жемісін береді. Оның 
орнына өзге елден білікті 
бапкер алып келген пайдалы. 
Қазақстандық жанкүйерлер 
түркиялық Энвер Туркелери 
деген маманды жақсы біледі. 
Талай талантқа ақжол сілте-
ген ол еліміздің ауыр атлетика 
құрамасына кеңесші ретінде 
ұзақ жылдар бойы еңбек етті. 
Білікті бапкер әрбір шәкіртінің 
мүмкіндігін толықтай біледі. 
Сол арқылы жүйелі жұмыс 
жүргізді. Кейінгі жылдарда қа-
зақстандық ауыр атлеттердің 
Әлем және Олимпиада секіл-
ді додаларда топ жарғанын 
сол кісінің өлшеусіз еңбегінің 
жемісі деп санаймын, – деді 
Асқар сөзін одан әрі жалғап.

Оның айтуынша, бұрынғы 
кезең мен қазіргі уақыттағы 
спорт саласының дамуын са-
лыстыра алмайсың. Ертеректе 
жағдай оңай болмады. Жа-
рысқа жол қаражат табудың 
өзі қиынға соғатын. Басқа да 
кедергісі аз болған жоқ. Бүгін-
де мұндай түйткілдің барлығы 
өзінің шешімін тапты. Әлемнің 
қай қиырындағы додаға бару 
үшін мемлекет тарапынан 
қамқорлық көрсетіледі. Сан 
алуан сайыстарда жеңіс тұғы-
рынан көрінген саңлақтарға 
елге келгеннен кейін қомақты 
сыйақы беріледі. Бұрын спорт-
шылар мұндай қолдаудан тыс 
қалып келді. Ал Олимпиада 
чемпионы мен жүлдегеріне 
мемлекет тағайындаған ар-
найы сыйлықтар тағы бар. 

– Қай кезде де әлемде Ре-
сей, Қытай, Иран секілді ел-
дердің ауыр атлеттері алдыңғы 
лектен көрінеді. Қазір олардың 
қатарына Қазақстанның қо-
сылып келе жатқаны қуанта-
ды. Десе де, оған тоқмейілсуге 
болмайды. Әлі де жасалатын 
жұмыс көп. Өзіміздің талант-
тарға жол ашып, бұл мақсатта 
нақты жобаларды жалғастыра 
бергеніміз абзал, – деді Асқар 
әңгімесін түйіндеп.

АСҚАРДЫҢ БИІГІ
Өткен ғасырдың тоқсаныншы жылдарында біздің 

аймақта ауыр атлетика өркен жая бастады. Бүгінде талай 
таланттың танылуына жол ашқан Вилорий Пак сол кезде 
ел ішінен зілтемір көтеруге бейім жас өрендерді тауып, 
оларды қиын да қызықты спорт түріне баулыды. Осы бір 
уақытта Қызылорда жұртшылығы Асқар Меңдияров есімді 
бозбаланың болашағынан үлкен үміт күтті. 

Әділжан ҮМБЕТ,
«Сыр бойы»Sb

Намысыңды қамшылап, 
рухыңды оятатын санаулы ән-
дердің бірі – Қуандық Рахым-
ның репертуарындағы "Мен – 
қазақ!" әні. Әннің сөзін жазған 
Нұржан Өмірбай, ал әнін жазған 
жерлесіміз Жарасхан Төлебай 
есімді жас жігіт екен. 

Мен – қазақпын!
Бойымдағы қан – қазақ.
Мен – қазақпын!
Мен шырқайтын ән – қазақ.
Бір қазақтың,
Бақыты мен бағына,
Бар жанымен
Қуанса екен бар қазақ.
Сөзінің салмағы басым,  қуа-

ты бар, әнді тың дағанда еріксіз 
көз алдыңа ат үстінде атойлап 
шауып келе жатқан қазақ елес-
тейді. Сол сияқты, жерлесіміз 
жас ақын Елжас Әбділданың 
сөзіне жазылған Нұржан Өмір-
байдың "Мен қазақтың ұлы-
мын!" әні де әрбір жанға әсер 
етпей қоймайды. Бұл әнді қара-
пайым тыңдарманның сү йіктісі 
Қуандық Рахым орындап жүр. 
Осы авторлардың сәтті бір 
туындысы – "Мейірімді Алла" 
әні де көпшілік көңілінен жоға-
ры орын алды. Негізі, осындай 
рухани әсері мол, шынайы  ән-
дер көбірек жазылуы керек. Сөз 
қадірін, өнердің құнын білетін 
бұл жігіттердің туындыларын 
қазіргі эстрада жанрының 
"жай-күйімен" салыстыра қара-
сақ, көш ілгері деп айта аламыз. 

Осы күні "МузАрт" триосы, 
"Жігіттер" квартеті, сонау 50-
60 жылдары қазақ ән өнерінің 
төрінен орын алған І.Жақанов, 
Ә.Бейсеуов, Б.Тәжібаев сынды 
атақты композиторлардың ән-
дерін эстрада жанрында жаңа-
ша түрлендіріп орындап жүр. 
Әлбетте, бұл әндердің керемет-
тігіне талас жоқ. 

Алайда қазіргі "сүйдім-күй-
дімнің" айналасындағы бірса-
рынды жылаңқы әндер елді 
жалықтырып жіберді. 

Енді әжептәуір танымал 
әнші Ғаділбек Жанайдың орын-
дауындағы мына әнді тыңдап 
көрелік:

Қазағымның айналдым 
даласынан,

Даласының айналдым 
қаласынан.

Қаласының айналдым 
баласынан,

Баласының айналдым 
санасынан... 

Бірдеңе түсіндіңіз бе? Жақ-
сылап тыңдасаң түсінуге бо-
латын шығар, бәлкім... Бірақ 
күмәнім бар.  Жәй ғана қара 
сөз, қатарлас тырып қоя салған. 
Әні де көңілге қонбайды. Ша-
быттың жұрнағы да жоқ, ша-
ла-шарпы жазылған. Есесіне, 

Ғаділбек Жанайдың "Есте сақта" 
әні есімізде сақталып қалып 
еді.

Есте сақта 
біз жүрген бақтарды,

Есте сақта сол – 
ғажап шақтарды.

Есте сақта екеуміз көз ілмей,
Армандап қарсы алатын 

ақ таңды. Иә, бұл ән – сол кез 
жастарының, біздің заман-
дастарымыздың көңіл пернесін 
дөп басқан жап-жақсы ән бола-
тын.

"Сен қорқақсың", "Күрсінбе, 
басым аман болсын де" "Еннес-
тейміз?", (Енді не істейміз?), 
"Жүрегім, сен келгелі бақытты", 
"Маскүнем", "Оптовый базарға 
кел" т.с.с жеңіл-желпі әндердің 
де өз "тыңдармандары" бар.

Қатты, қатты, қатты
Сені қатты сағындым.
Батты, батты, батты
Жалғыздығы жанымның.
Керегі маған үй,
Мен сүйсем, сен де сүй,
Шын сүйсең, менше сүй... 

Осы мәтіннен бірдеңе түсіне 
алсаңыз, өзіңіз білерсіз... Бұл – 
әйгілі шоу жұлдыз Қайрат Нұр-
тастың репертуарындағы ән. 
Сөзін кім жазғаны белгісіз. 

Ал қазақ эстрадасына өзінің 
әдемі көркімен, биязы мі-
незімен келген Әйгерім Қалау-
баева Сырдың сыршыл ақыны 
Қатира Жәленованың сөзіне 
жазылған (әні: Ә.Елгезеков) 
"Жылайды, жапырақ" әнімен 
көпшіліктің көңілін баурап 
алған еді. Ал бүгінде: 

Әкеме айтшы, мама, 
Жіберсін вечерге! 
Жас емеспін мен енді, 
Қорқады несіне? – деген 

мән-мағынасыз әнімен елдің 
талқысына қалды. Бұл "атышу-
лы" әннің сөзін жазған Құрма-
най Бақтиярқызы есімді әу-
есқой ақын.   

Ал енді бүгінгі шоу бизнес-
тің сұранысына сай той ән-
деріне келейік. Ахан Отыншиев 
орындайтын "Шудың бойында", 
Рақымжан Жақайымның репер-
туарындағы "Он сегіз бен жиыр-
ма бес" әндері сахналық әннің 
талабына сай келмейді. Көше 
әндері. Дегенмен, көпшілікке 
бұл әндердің сөзінен гөрі сазы 
көбірек ұнайды. Себебі, бидің 
ырғағына үйлесімді. Тойлардың 
шырайын келтіреді. Сондықтан 
бұл әндерді де тойшыл қауым 
жылы қабылдағанын аңғара-
мыз. 

Қорыта айтқанда, сөздің 
мәні, әннің нәрі болмаса, ондай 
шала-шарпы жазбалар оң-со-
лын танымаған жастарды одан 
әрі шатастырады. Жақсы ән – 
жан азығы! Ән тыңдауда талға-
мымыз биік болсын, әлеумет!

Әнде әр, сөзде 
нәр болмаса...

1-бет

2011 жылдың 18 қаңта-
рында Қазақстанның Тұңғыш 
Президенті-Елбасы Нұрсұлтан 
Назарбаевтың қатысуымен 
мақсаты елдегі бүкіл халықтың 
ақпараттық ресурстарға кепілді 
түрде қол жеткізуін қамтамасыз 
ету болған «OTAU TV» Ұлттық 
жерсеріктік телерадио хабар-
ларын таратуын ресми түрде 
іске қосу жүзеге асырылды. Сол 
кездің өзінде-ақ пайдаланушы-
ларға 37 отандық телерадиоар-
на қолжетімді болып, жыл өткен 
сайын олардың саны артып 
отырды. Бүгінгі таңда  «OTAU 

TV»-да абоненттік төлемсіз 65 
отандық телерадиоарна және 
ақылы негізде 70-тен астам ше-
телдік телеарна қолжетімді.

«OTAU TV» – Қазақстан ау-
мағын 100% қамтамасыз етіп 
отырған ұлттық жерсеріктік 
телевизия, біздің елдің кез кел-
ген тұрғыны жерсеріктік хабар 
таратуды тікелей қабылдау 
қызметін алу мүмкіндігіне ие. 
«OTAU TV» жыл өткен сайын та-
нымал болып келеді, абонент-
тер санының 1 500 000 пайда-
ланушыдан асуы – онжылдық 
жұмыстың нәтижесі.

«OTAU TV»: 10 жыл 
сіздермен бірге!


